
КОМИ РЕСПУБЛИКАСА ЮРАЛЫСЬЛÖН

ИНДÖД

Коми Республикаса олöмö пöртысь власьт органъяслысь рöскодъяс чинтöм йылысь 

Коми Республикаса республиканскöй бюджетысь сьöм видзтöм могысь шуа:
1. Коми Республикаса олöмö пöртысь власьт органъясса юрнуöдысьяслы:

1) чинтыны Коми Республикаса государственнöй гражданскöй служащöйяслысь, кодъяс уджалöны Коми Республикаса олöмö пöртысь власьт органъясын Коми Республикаса государственнöй гражданскöй службаса чинъясын (водзö – гражданскöй служащöйяс), служебнöй командировка лыд;

2) кор эм транспортöн мунны верманног, сэки могмöдны гражданскöй служащöйясöс командировка местаöдз да бöр мунöм-ветлöмсö, кыдзи век овлö, кöрт туй да автомашина транспортöн;

3) урчитны Коми Республикаса олöмö пöртысь власьт органъясын телефон связьысь, мобильнöй телефон связьысь, а сiдзжö «Öтуввез» сетьысь мынтысьöм вылö лимитъяс;

4) чинтыны зданиеясын, кутшöмъясын меститчöмаöсь Коми Республикаса олöмö пöртысь власьт органъяс,  дзоньталан уджъяс вылö рöскод;

5) чинтыны периодическöй изданиеяс вылö гижöдчöмысь, мебель, компьютернöй техника да канцтоваръяс ньöбöм вылö рöскод;

6) дугдыны мынтыны гражданскöй служащöйяслысь отпуск сьöмöн, Коми Республикаса олöмö пöртысь власьт органъясысь гражданскöй служащöйöс мездöм кындзи.

2. Тшöктыны Коми Республикаса Юралысьлöн да Коми Республикаса Правительстволöн Администрациялы видлавны лöсьыдджыкöн вöчны:

автомашина лыд, кутшöмъясöн вöдитчöны Коми Республикаса государственнöй власьт органъяс, Коми Республикаса государственнöй органъяс;

гражданскöй служащöйясöс выльысь велöдöм да тöдöмлун кыпöдöм вылö Коми Республикаса государственнöй заказлысь мында.

3. Коми Республикаса Юралысьлöн да Коми Республикаса Правительстволöн Администрациялы, Россия Федерацияса Президент бердын Коми Республикаöс пыр петкöдланiнлы, Россия Федерацияса Рытыв - Войвылын Коми Республикаöс петкöдланiнлы пыртны сёрнигижöд сяма рöскодъясöн лöсьыдджыка вöдитчöм йылысь вöзйöмъяс.

4. Тшöктыны Коми Республикаса государственнöй гражданскöй службаöн веськöдланiнса начальник А.П.Власовалы 2009 вося апрель 1 лунöдз пыртны Коми Республикаса Правительстволöн решение балаяс, кöнi:

чинтöны Коми Республикаса олöмö пöртысь власьт органъяслысь штат лыд 2009 вося март 20 лун вылö Коми Республикаса олöмö пöртысь власьт органъясын  прöст чинъяс лыд вылö кутöмöн;

2009 во вылö киритны Коми Республикаса Правительстволысь öткымын решение, кöнi висьтавсьö Коми Республикалöн олöмö пöртысь власьт органъясса юрнуöдысьяслы Россия Федерация мутасын служебнöй командировкаяскöд йитчöм рöскодъяс.

5. Урчитны, мый Коми Республикалöн олöмö пöртысь власьт органъясса юрнуöдысьяс асьныс кывкутöны лöсялана органлысь рöскодъяс чинтöм кузя мероприятиеяс нуöдöмысь.

6. Вöзйыны Коми Республикаса Государственнöй Сöветлы, Коми Республикаса видзöдан-арталан палаталы, Коми Республикаын морт инöдъяс торъя дорйысьлы, Коми Республикаса Оланподув Ёрдлы вöдитчыны тайö Индöдлöн положениеясöн 2009 воын ассьыныс удж котыртiгöн да рöскод планируйтiгöн.

7. Вöзйыны Коми Республикаын меставывса асвеськöдлан органъяслы примитны лöсялана мераяс, кутшöмъяс серти чинасны меставывса асвеськöдлöм котыртöм вылö урчитöм меставывса бюджетъясысь рöскодъяс.

8. Тайö Индöдыс вынсялö сiйöс кырымалан лунсянь.

9. Тайö Индöд бöрся видзöда ачым.

Коми Республикаса Юралысь                                              В.Торлопов

Сыктывкар

2009 вося март 20 лун

